आफ्ना अधिकारहरू जान्नुहोस्
3 डिसेम्बर, 2025 देखि लागु हुने गरी

यस कागजातमा समावेश जानकारीको उद्देश्य संयुक्त राज्य अमेरिकामा शरणार्थीका रूपमा रहेका तपाईंका अधिकारहरूका बारेमा शिक्षित गराउनु हो र यो जानकारी ट्रम्प प्रशासनले जनवरी 20, 2021 देखि फेब्रुअरी 20, 2025 को बीचमा संयुक्त राज्य अमेरिका प्रवेश गरेका सबै शरणार्थीहरूको दोस्रो पटकको जाँच र अन्तर्वार्ता लिने आदेश दिएको सन्दर्भमा तयार पारिएको हो। यसलाई कुनै पनि किसिमको कानुनी सल्लाहको रूपमा मान्नु हुँदैन।

· तपाईं संयुक्त राज्य अमेरिकामा बसोबास गरिरहनुभएको शरणार्थी हुनुहुन्छ भने, अमेरिकी सरकारले कानुनी प्रक्रिया पुर्﻿याएर तपाईंको दर्जा खारेज नगरेसम्म तपाईंसँग उही कानुनी हैसियत कायम रहन्छ। 
· तपाईं शरणार्थी हुनुहुन्छ भने, तपाईं आफ्नो समुदाय र संयुक्त राज्य अमेरिकाभित्र स्वतन्त्र रूपमा यात्रा गर्न सक्नुहुन्छ, यद्यपि, अहिलेको समयमा संयुक्त राज्य अमेरिका बाहिर यात्रा गर्नु उचित नहुन सक्छ, किनभने तपाईंलाई देशमा पुन: प्रवेश गर्न अनुमति नदिइने सम्भावना रहन्छ। तपाईंले आपतकालीन कारणले गर्दा संयुक्त राज्य अमेरिका बाहिर यात्रा गर्नुपर्ने भएमा, जानुभन्दा अगाडि अनिवार्य रूपमा एकजना आप्रवासी वकिलसँग परामर्श लिनुहोला। 
·  तपाईंले यात्रा गर्ने निर्णय गर्नुभयो भने, जानुअगाडि आपतकालीन यात्रा तयारी योजना बनाउने बारे विचार गर्नुहोस्। आफ्नो परिचयपत्र, ग्रीन कार्ड र/वा I-94/शरणार्थी यात्रा कागजात लगायतका आफ्ना सबै कागजातहरू सधैं साथमा राख्नुहोला। 
· पुनः अन्तर्वार्ता प्रक्रियाका बारेमा हामीले थप जानकारी प्राप्त गरिरहँदा, USCIS बाट आउने आधिकारिक चिठीपत्रहरू ध्यान दिएर हेर्नु महत्त्वपूर्ण छ। तपाईंलाई कुनै कुराको बारेमा दुविधा भएमा, त्यसलाई आफ्नो पुनर्स्थापना एजेन्सीको प्रतिनिधि वा आप्रवासी वकिलसँग साझा गर्नुहोला। तपाईंसँग वकील उपलब्ध छैन भने, वकील कसरी नियुक्त गर्ने भन्ने विषयमा (American Civil Liberties Union, ACLU) ले आवश्यक निर्देशिका प्रदान गर्दछ। आफ्नो राज्य अनुसारका कानुनी सेवा प्रदायकहरू खोज्नका लागि तपाईंले Immigration Advocates Network द्वारा सञ्चालित राष्ट्रिय अध्यागमन कानुनी सेवा निर्देशिका (National Immigration Legal Services Directory) को पनि प्रयोग गर्न सक्नुहुन्छ। 
· सधैँ सतर्क रहनुहोस् र आफ्नो वरिपरि भइरहेका गतिविधिहरूबारे सजग रहनुहोस्। 
· संघीय अनुसन्धान ब्यूरो (Federal Bureau of Investigation, FBI) र/वा गृह सुरक्षा विभाग (Department of Homeland Security, DHS) का अध्यागमन तथा भन्सार प्रवर्तन (Immigration Customs Enforcement, ICE) एजेन्टहरू वारेन्ट बिना तपाईंको घरमा कुरा गर्न आएमा, तपाईंसँग निम्न अधिकारहरू छन्:
· ढोका नखोल्ने
· मौन बस्ने (केही नबोल्ने)
· वकिललाई फोन गर्ने
· दोभाषेको माग गर्ने
· तपाईंको शरणार्थी दर्जाले तपाईंलाई संयुक्त राज्य अमेरिकामा कानुनी हैसियत प्रदान गर्दछ, र तपाईंको स्थानीय प्रहरी समुदायको एक सदस्यको रूपमा तपाईंको सेवा गर्न र आवश्यक पर्दा तपाईंको रक्षा गर्नका लागि हुन्। तपाईं कुनै अपराधको शिकार हुनुभएको छ वा खतरामा हुनुहुन्छ भने, तुरुन्तै प्रहरीलाई 911 मा फोन गर्नुहोस्।
· तपाईंसँग आफ्नो धर्म पालन गर्न पाउने संवैधानिक अधिकार छ। तपाईंसँग धार्मिक स्थलमा जाने, प्रवचन तथा धार्मिक कक्षाहरूमा सहभागी हुने, सामुदायिक क्रियाकलापहरूमा भाग लिने र सार्वजनिक रूपमा प्रार्थना गर्ने अधिकार छ।
· संघीय कानुनले राष्ट्रिय मूल, जातजाति, आस्था वा नागरिकताको स्थितिको आधारमा गरिने भेदभावलाई निषेध गर्दछ। रोजगारीमा नियुक्ति हुने काम तोक्ने वा कामबाट निकालिने विषयमा तपाईंमाथि कुनै पनि किसिमको भेदभाव गर्न पाइँदैन।
· तपाईंको रक्षा गर्नका लागि कानुन तपाईंको पक्षमा छ।


